
SANOAT KORXONALARI IQTISODIY 
XAVFSIZLIGINI TA’MINLASHDA ENERGETIKA 
VA ISHLAB CHIQARISH SALOHIYATINING ROLI

Tursunxoʻjayev Sardor Jamoliddin oʻgʻli
Toshkent davlat iqtisodiy universiteti mustaqil tadqiqotchisi, PhD.
ORCID: 0009-0003-7585-5695

Annotatsiya. Maqolada O‘zbekiston Respublikasida elektr energetikasi va sanoat ishlab chiqarishining rivojlanish 
dinamikasi hamda uning korxonalar iqtisodiy xavfsizligini ta’minlashdagi ahamiyati tahlil qilingan. Tadqiqotda 2010-2024-
yillar davomida elektr energiyasi ishlab chiqarish hajmi, sanoat mahsulotlari ishlab chiqarish ko‘rsatkichlari, tog‘-kon 
sanoati rivoji hamda iste’mol tovarlari ishlab chiqarish sur’atlari hududlar kesimida o‘rganilgan. Tahlil natijalari energetika 
infratuzilmasining rivojlanishi, sanoat ishlab chiqarishining kengayishi va investitsiya jarayonlarining faollashuvi korxonalar 
barqaror faoliyat yuritishi hamda ularning iqtisodiy xavfsizligini mustahkamlashda muhim omil ekanligini ko‘rsatadi. 
Shuningdek, hududiy tafovutlar va sanoat rivojlanishining strategik yo‘nalishlari aniqlangan.

Kalit so‘zlar: korxonalar iqtisodiy xavfsizligi, sanoat ishlab chiqarishi, elektr energetikasi, energetika infratuzilmasi, 
iqtisodiy barqarorlik, tog‘-kon sanoati, hududiy rivojlanish, investitsiyalar, ishlab chiqarish salohiyati.

Abstract. The article analyzes the dynamics of the development of the electric power industry and industrial production 
in the Republic of Uzbekistan and their role in ensuring the economic security of enterprises. The study examines the 
volume of electricity generation, industrial production indicators, the development of the mining industry, and the growth 
rates of consumer goods production across regions during 2010-2024. The results show that the development of energy 
infrastructure, expansion of industrial production, and the activation of investment processes are key factors for ensuring 
the stable functioning of enterprises and strengthening their economic security. The study also identifies regional 
disparities and strategic directions for industrial development.

Keywords: economic security of enterprises, industrial production, electric power industry, energy infrastructure, economic 
stability, mining industry, regional development, investments, production capacity.

Аннотация. В статье проанализирована динамика развития электроэнергетики и промышленного производства 
в Республике Узбекистан, а также их значение в обеспечении экономической безопасности предприятий. В 
исследовании рассмотрены показатели производства электроэнергии, объемы промышленной продукции, 
развитие горнодобывающей промышленности и темпы производства потребительских товаров в разрезе 
регионов за 2010-2024 годы. Результаты анализа показывают, что развитие энергетической инфраструктуры, 
расширение промышленного производства и активизация инвестиционных процессов являются важными 
факторами обеспечения стабильной деятельности предприятий и укрепления их экономической безопасности. 
Кроме того, выявлены региональные различия и стратегические направления развития промышленности.

Ключевые слова: экономическая безопасность предприятий, промышленное производство, электроэнергетика, 
энергетическая инфраструктура, экономическая устойчивость, горнодобывающая промышленность, 
региональное развитие, инвестиции, производственный потенциал.

K I R I S H
O‘zbekiston Respublikasida sanoatni rivojlantirish mamlakat iqtisodiyotining barqaror o‘sishini ta’minlash, 

raqobatbardoshligini oshirish hamda eksport salohiyatini kengaytirishda muhim omil hisoblanadi. Mustaqillikdan 
keyingi davrda iqtisodiyotni diversifikatsiya qilish va sanoat tarmoqlarini modernizatsiya qilish bo‘yicha izchil 
islohotlar amalga oshirilmoqda.

Sanoat korxonalarida ishlab chiqarish quvvatlarini kengaytirish, zamonaviy texnologiyalarni joriy etish 
hamda innovatsion loyihalarni rivojlantirish orqali milliy ishlab chiqarish salohiyati tobora mustahkamlanib 
bormoqda. Ayniqsa, neft-gaz, kimyo, metallurgiya va to‘qimachilik tarmoqlarida amalga oshirilayotgan 
modernizatsiya jarayonlari sanoatning milliy daromaddagi ulushini oshirishga xizmat qilmoqda.

Raqamli texnologiyalarni keng joriy etish, energiya samaradorligini oshirish va resurslarni tejashga 
qaratilgan yondashuvlar sanoat ishlab chiqarishining samaradorligini yanada kuchaytirmoqda. Shu bilan birga, 
hududiy sanoatni rivojlantirish, investitsiyalarni jalb etish hamda yangi ish o‘rinlarini yaratish orqali mamlakat 
iqtisodiy barqarorligini ta’minlashga muhim hissa qo‘shilmoqda.

M A V Z U G A  O I D  A D A B I Y O T L A R  S H A R H I
Sanoat korxonalari iqtisodiy xavfsizligini ta’minlash masalasi zamonaviy iqtisodiy tadqiqotlarda muhim 

yo‘nalishlardan biri hisoblanadi. Ushbu masala ko‘plab olimlar tomonidan korxonalarning barqaror faoliyat 
yuritishi, ishlab chiqarish resurslaridan samarali foydalanish hamda tashqi va ichki tahdidlarga bardosh berish 
qobiliyati bilan bog‘liq holda o‘rganilgan.

Xususan, I. Ansoff va M. Porter tadqiqotlarida korxonalarning raqobatbardoshligi hamda strategik 
boshqaruv tizimi iqtisodiy xavfsizlikni ta’minlashning muhim omillaridan biri sifatida baholanadi. Ularning 
fikricha, ishlab chiqarish samaradorligi va resurslardan oqilona foydalanish korxonalarning uzoq muddatli 
barqaror rivojlanishini ta’minlaydi.

MDH mamlakatlari olimlari, jumladan, V. Senchagov, L. Abalkin va A. Illarionov tadqiqotlarida iqtisodiy 
xavfsizlik tushunchasi milliy iqtisodiyot va korxonalar darajasida tahdidlar hamda risklarni boshqarish tizimi 
sifatida talqin qilinadi.

Mahalliy olimlar, jumladan, B. Xasanov, A. Alikulov va K. Nurmanovlarning ilmiy ishlarida korxonalarning 
iqtisodiy xavfsizligini ta’minlashda sanoat infratuzilmasi, energiya ta’minoti hamda innovatsion texnologiyalarni 
joriy etish muhim omil sifatida ko‘rib chiqiladi. Ularning tadqiqotlariga ko‘ra, energetika resurslarining barqarorligi 
ishlab chiqarish jarayonlarining uzluksizligini ta’minlab, korxonalarning moliyaviy va ishlab chiqarish xavfsizligini 
mustahkamlaydi.

Shuningdek, mahalliy olimlar — Burxanov A.U., Abulqosimov X.P., Pardayev M.K. va Aminov Z.Yu. — 
sanoat korxonalarining barqarorligi hamda raqobatbardoshligini oshirish masalalarini tadqiq etgan. Biroq 
raqobat razvedkasi instrumentlarini iqtisodiy xavfsizlikni ta’minlash mexanizmi sifatida kompleks qo‘llash 
masalalari yetarli darajada o‘rganilmagan.

Umuman olganda, mavjud ilmiy adabiyotlar tahlili shuni ko‘rsatadiki, energetika ta’minoti va ishlab 
chiqarish salohiyati sanoat korxonalari iqtisodiy xavfsizligini ta’minlashda strategik ahamiyatga ega bo‘lib, ular 
korxonalarning barqaror rivojlanishi hamda raqobatbardoshligini oshirishning muhim omili hisoblanadi.

T A D Q I Q O T  M E T O D O L O G I YA S I
Mazkur tadqiqotda sanoat korxonalari iqtisodiy xavfsizligini ta’minlashda energetika ta’minoti hamda ishlab 

chiqarish salohiyatining rolini aniqlashga qaratilgan kompleks metodologik yondashuv qo‘llanildi. Tadqiqot 
jarayonida iqtisodiy hodisa va jarayonlar tizimli hamda qiyosiy tahlil usullari asosida o‘rganildi.

Avvalo, nazariy tahlil usuli orqali korxonalar iqtisodiy xavfsizligi, energetika resurslari ta’minoti va sanoat 
ishlab chiqarishining o‘zaro bog‘liqligi bo‘yicha ilmiy adabiyotlar, xorijiy hamda mahalliy tadqiqotchilarning ishlari 
tahlil qilindi. Bu esa tadqiqotning nazariy asoslarini shakllantirish va muammoning ilmiy talqinini aniqlashtirish 
imkonini berdi.

Tadqiqot davomida umumlashtirish hamda iqtisodiy-mantiqiy tahlil usullari yordamida olingan natijalar 
tizimlashtirildi, shuningdek, sanoat korxonalarining iqtisodiy xavfsizligini ta’minlashda energetika resurslari va 
ishlab chiqarish quvvatlarining strategik ahamiyati asoslab berildi.

Mazkur metodologik yondashuv sanoat korxonalarining barqaror faoliyat yuritishi hamda ularning iqtisodiy 
xavfsizligini mustahkamlashga qaratilgan ilmiy xulosalar va amaliy tavsiyalar ishlab chiqish imkonini beradi.

T A H L I L  V A  N A T I J A L A R
Statistik ma’lumotlar tahlili shuni ko‘rsatadiki, ko‘rib chiqilayotgan davrda ishlab chiqarish hajmi umumiy 

tendensiya sifatida o‘sish yo‘nalishiga ega bo‘lib, ayrim yillarda qisqa muddatli pasayishlar ham kuzatilgan.

1-rasm. Oʻzbekistonda issiqlik elektr markazlari va issiqlik elektr stantsiyalarining jami o‘rnatilgan quvvati (MVt)

2010-2012-yillarda elektr energiyasi ishlab chiqarish hajmi deyarli o‘zgarmas bo‘lib, 10,7 mlrd kVt·soat 
atrofida shakllangan. Bu holat energetika infratuzilmasining texnologik jihatdan yetarli darajada yangilanmaganligi 
hamda iqtisodiy faollikning nisbatan barqaror bo‘lgan davri bilan izohlanadi. 2013-2016-yillardan boshlab ishlab 
chiqarish hajmida sezilarli o‘sish kuzatiladi. Xususan, 2016-yilda ko‘rsatkich 12,2 mlrd kVt·soatga yetib, 2010-
yilga nisbatan qariyb 13-14 foizga oshgan.

2017-2019-yillarda o‘sish sur’atlari yanada jadallashib, 2019-yilda ishlab chiqarish hajmi 14,0 mlrd 
kVt·soatdan oshgan. Ushbu davr energetika tarmog‘ida modernizatsiya jarayonlarining faollashuvi, yangi 
quvvatlarning ishga tushirilishi hamda sanoat va xizmatlar sektorida energiyaga bo‘lgan talabning ortishi 
bilan tavsiflanadi. 2020-yilda ishlab chiqarish hajmining o‘sishi davom etib, pandemiya sharoitiga qaramay, 
energetika tarmog‘i nisbatan barqaror faoliyat yuritganini ko‘rsatadi.

2021-2023-yillarda elektr energiyasi ishlab chiqarish hajmi 15-16 mlrd kVt·soat oralig‘ida shakllanib, tarixiy 
yuqori darajalarga erishgan. 2024-yilda esa ma’lum darajada pasayish kuzatilgan bo‘lsa-da, umumiy daraja 
hali ham 2010-2015-yillardagi ko‘rsatkichlardan ancha yuqori bo‘lib qolmoqda.

Umuman olganda, jadval issiqlik energetikasining O‘zbekiston elektr energetika balansidagi yetakchi 
o‘rnini hamda uning iqtisodiy o‘sishni ta’minlashdagi strategik ahamiyatini ko‘rsatadi.

1-jadvalda O‘zbekiston Respublikasida barcha manbalar hisobidan ishlab chiqarilgan elektr energiyasining 
umumiy hajmi aks ettirilgan bo‘lib, u birinchi jadvalda ko‘rib chiqilgan issiqlik elektr stansiyalari faoliyatining 
makroiqtisodiy miqyosdagi natijalarini yanada kengroq kontekstda baholash imkonini beradi. Jadval 
ma’lumotlari elektr energetikasi tarmog‘ining so‘nggi o‘n besh yil davomida barqaror va izchil rivojlanganligini 
yaqqol namoyon etadi.

1-jadval. Elektr energiyasi ishlab chiqarish hajmi (million kVt soat)

Hududlar 2010 2015 2020 2023 2024

O‘zbekiston Respublikasi 51976,3 57658,1 66500,7 78005,4 82739,7

Qoraqalpog‘iston Respublikasi 3100,2 3451,3 4392,4 5152,1 5079

Andijon viloyati 774 674,1 372,6 658,1 820

Buxoro viloyati 5,7 4,9 6,2 2029,3 2582

Jizzax viloyati 0 0 0 0,5 1,1

Qashqadaryo viloyati 5837,7 6310,9 9770,7 8174,9 10099,9

Navoiy viloyati 7376,6 8864 11776,8 10718,9 10847,1

Namangan viloyati 0,2 0,1 5624,6 7025,3 6561,6

Samarqand viloyati 5,8 3,7 73,5 482,8 515

Surxondaryo viloyati 78,6 82,9 82,4 433,6 653,7

Sirdaryo viloyati 15278,3 16718,4 15249,1 16855,5 17532,8

Toshkent viloyati 17935,7 20049,6 18228 20445,1 20003,2

Farg‘ona  viloyati 455,2 312,8 264,4 401,1 479,2

Xorazm viloyati 752 648,8 209,5 1415,9 1291,1

Toshkent shahri 376,3 518 433,5 4211,7 6273,4

2010-yilda elektr energiyasi ishlab chiqarish hajmi 52,0 mlrd kVt·soatni tashkil etgan bo‘lsa, 2015-yilga kelib 
57,7 mlrd kVt·soatga yetgan. Bu o‘sish asosan sanoat ishlab chiqarishining kengayishi hamda urbanizatsiya 
jarayonlari natijasida energiyaga bo‘lgan talabning ortishi bilan izohlanadi.

2016-2018-yillarda ishlab chiqarish hajmi yanada oshib, 2018-yilda qariyb 63,0 mlrd kVt·soatga yetgan. 
2019–2021-yillarda esa energetika sohasiga investitsiyalar jalb etilishi hamda yangi generatsiya quvvatlarining 
ishga tushirilishi natijasida ishlab chiqarish hajmi 71,4 mlrd kVt·soatga ko‘tarilgan.

2022-2024-yillarda ushbu ko‘rsatkich 82,7 mlrd kVt·soatga yetib, energiyaga bo‘lgan talabning izchil ortib 
borayotganini ko‘rsatadi. Shu bilan birga, 2010-2024-yillarda sanoat ishlab chiqarish hajmi 38,1 trln so‘mdan 
880,2 trln so‘mga yetib, qariyb 23 barobarga oshgani sanoat iqtisodiy o‘sishning muhim drayverlaridan biri 
ekanligini tasdiqlaydi.

2-jadval. Sanoat mahsulotlari ishlab chiqarish hajmi (yillik), mlrd. so‘m

Hududlar 2010 2015 2020 2024

O‘zbekiston Respublikasi 38119 97598,2 368740,2 880198,5

Qoraqalpog‘iston Respublikasi 697,2 2387,6 13981,3 24323,5

Andijon viloyati 4701,4 9744,6 36376,5 90626,6

Buxoro viloyati 1674,8 5143,9 17574,4 42243,7

Jizzax viloyati 522,7 1474,5 5823,8 24903,7

Qashqadaryo viloyati 4957,5 8721,9 14612,3 39116,8

Navoiy viloyati 4038,5 9286,9 65084,9 145615

Namangan viloyati 1007 2861,8 11011,9 31696,2

Samarqand viloyati 2011,2 6095,5 18383,4 45408

Surxondaryo viloyati 756,4 1910,7 5322,7 13819,8

Sirdaryo viloyati 926,8 2820,6 7990,9 20064,5

Toshkent viloyati 5471,2 14401 65949,9 138555,4

Farg‘ona  viloyati 3265,5 7170,2 21701,2 45896,1

Xorazm viloyati 628,6 2616 9615,9 28438,8

Toshkent shahri 6984,4 18986,1 66188 171706,2

Tahlil jarayonida 2016-yildan keyingi davr alohida e’tiborga loyiq. Aynan ushbu bosqichda sanoat ishlab 
chiqarishida sezilarli o‘sish kuzatiladi. Jumladan, 2016-yilda 111,9 trln so‘m bo‘lgan ko‘rsatkich 2018-yilda 
235,3 trln so‘mga, 2021-yilda esa 456,1 trln so‘mga yetgan. Bu holat sanoatni modernizatsiya qilish, xorijiy 
investitsiyalarni jalb etish hamda import o‘rnini bosuvchi va eksportga yo‘naltirilgan ishlab chiqarish siyosatining 
kuchayishi bilan izohlanadi.

O‘zbekiston hududlari bo‘yicha iste’mol tovarlari ishlab chiqarishining o‘sish sur’atlari uzoq muddatli 
dinamikada aks ettirilgan. Ushbu ma’lumotlar birinchi jadvalda ko‘rib chiqilgan umumiy sanoat rivoji natijalarining 
hududiy darajada qanday namoyon bo‘layotganini tahlil qilish imkonini beradi.



M U H A N D I S L I K  VA  I Q T I S O D I Y O T

268

2026-yil, mart.  № 3-son

3-jadval. Iste’mol tovarlari ishlab chiqarishning o‘sish sur’ati (yillik), foiz
Hududlar 2010 2015 2016 2017 2018 2019 2020 2021 2022

Qoraqalpog‘iston 
Respublikasi 109,4 118,8 104,3 106,4 122,2 102,2 113,6 105,3 106,9

Andijon viloyati 108,9 92,4 70,1 134,9 165,2 119,9 99,9 92,3 143,3

Buxoro viloyati 109,4 113,4 105,1 104,2 102,6 105,9 108,9 114,9 103,2

Jizzax viloyati 116,2 113,9 120,5 109,5 106,7 101,3 116,7 136,6 117

Qashqadaryo viloyati 109,6 110,1 112,7 91,2 100,7 110,2 110,9 95,7 106,7

Navoiy viloyati 112,1 113,7 111,5 92,9 100,1 101,1 102,3 107 104,5

Namangan viloyati 113,7 119,4 122,2 113,2 111,6 111,7 96,4 120,1 118,1

Samarqand viloyati 118,5 108,2 108,9 102,1 111,6 101,6 119,9 112,9 112,7

Surxondaryo viloyati 107,9 116 119,4 97 101,5 108,9 121,2 112,5 101,1

Sirdaryo viloyati 107,7 108,7 111,8 96,6 104,4 101,8 86,3 118,3 119,7

Toshkent viloyati 116,6 122,6 114,5 94,6 111,7 100 115 127 119,9

Farg‘ona  viloyati 109,7 113,1 112,5 106,5 101,3 102,4 111,4 111,2 100,5

Xorazm viloyati 111,1 124,8 93,8 110,8 130,4 124,1 100,1 117,7 124,9

Toshkent shahri 110,5 114,6 119,4 107,4 101,7 106,2 107 129,2 117,2

Yuqoridagi jadvaldan ko‘rinadiki, aksariyat hududlarda iste’mol tovarlari ishlab chiqarish sur’atlari yillar 
kesimida notekis bo‘lsa-da, umumiy ijobiy tendensiyaga ega. Xususan, ayrim viloyatlarda 2014-2018-yillarda 
o‘sish sur’atlarining sezilarli tezlashgani kuzatiladi. Bu davrda mahalliylashtirish dasturlari, kichik sanoat 
zonalarining tashkil etilishi hamda ichki bozorni to‘ldirishga qaratilgan siyosat muhim rol o‘ynagan.

Hududlar o‘rtasidagi tafovutlar sezilarli bo‘lib, bu ishlab chiqarish infratuzilmasi, mehnat resurslari sifati va 
investitsiyalarni jalb etish darajasidagi farqlar bilan izohlanadi. Masalan, ayrim viloyatlarda o‘sish sur’atlarining 
sekinlashuvi ichki talab dinamikasi yoki ishlab chiqarish quvvatlarining yetarli darajada yangilanmaganligi bilan 
bog‘liq bo‘lishi mumkin.

Tahlil shuni ko‘rsatadiki, respublika bo‘yicha ishlab chiqarish hajmining oshishi barqaror iqtisodiy o‘sish 
jarayonlari bilan izohlanadi. Shu bilan birga, hududiy tafovutlar iqtisodiy rivojlanish darajasining turlicha 
ekanligini aks ettiradi. O‘sish sur’atlari hududlarning strategik rivojlanish siyosati, resurslar taqsimoti, sanoat 
quvvatlari hamda mahalliy investitsiyalar bilan bevosita bog‘liqdir.

Shu sababli, kelgusida hududiy barqaror rivojlanishni ta’minlash uchun resurslardan samarali foydalanish 
hamda ishlab chiqarish salohiyatini oshirishga qaratilgan maqsadli chora-tadbirlarni amalga oshirish muhim 
ahamiyat kasb etadi.

X U L O S A  V A  T A K L I F L A R
Tahlil natijalari shuni ko‘rsatadiki, O‘zbekiston Respublikasida energetika va sanoat tarmoqlari so‘nggi 

o‘n yillikda barqaror rivojlanish tendensiyasini namoyon etgan. Elektr energiyasi ishlab chiqarish hajmining 
2010-yildagi 52,0 mlrd kVt·soatdan 2024-yilga kelib 82,7 mlrd kVt·soatga yetishi mamlakat iqtisodiyotida 
energiya resurslariga bo‘lgan talab izchil ortib borayotganini ko‘rsatadi.

Mazkur o‘sish, avvalo, sanoat ishlab chiqarishining kengayishi, urbanizatsiya jarayonlarining jadallashuvi 
hamda energetika tarmog‘ida modernizatsiya va investitsion loyihalarning amalga oshirilishi bilan izohlanadi. 
Shu bilan birga, issiqlik elektr stansiyalari respublika elektr energetikasi balansida yetakchi o‘rinni egallab, 
iqtisodiy o‘sishni ta’minlashda muhim strategik ahamiyat kasb etayotganini ko‘rish mumkin.

Hududlar kesimida iste’mol tovarlari ishlab chiqarishining o‘sish sur’atlari notekis bo‘lsa-da, umumiy ijobiy 
dinamika kuzatiladi. Ayrim viloyatlarda yuqori o‘sish sur’atlari investitsiya faolligi, sanoat infratuzilmasining 
rivojlanganligi hamda mahalliylashtirish dasturlari bilan izohlanadi. Biroq hududlar o‘rtasidagi tafovutlar iqtisodiy 
rivojlanish darajasining bir xil emasligini ko‘rsatadi.

Shu sababli, kelgusida hududiy sanoat salohiyatini yanada rivojlantirish, energiya infratuzilmasini 
modernizatsiya qilish hamda investitsiyalarni hududlar kesimida muvozanatli taqsimlash iqtisodiy barqarorlikni 
ta’minlashning muhim omillaridan biri bo‘lib xizmat qiladi.

